                                         ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ ԱՆՁՆԱԳՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՆՈՒՅՆԱԿԱՆԱՑՄԱՆ ՔԱՐՏԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ 
	1.   ՀՀ տարածքային կառավարման և ենթակառուցվածքների նախարարություն
	26.02.2021թ.

	
	N ՍՊ/21.1/4369-2021

	Առաջարկություններ չկան:
	

	2.   ՀՀ պաշտպանության նախարարություն
	01.03.2021թ.

	
	N ՊՆ/510/1031-2021

	Առաջարկություններ չկան:
	

	3.   ՀՀ արտաքին գործերի նախարարություն
	26.02.2021թ.

	
	N 01/11-1/13527-2020

	Առաջարկվում է քննարկման առարկա դարձնել նաև «ՀՀ քաղաքացու անձնագրի մասին»  ՀՀ օրենքի 5-րդ հոդվածի 2-րդ մասում փոփոխություն կամ լրացում նախաձեռնելու հնարավորությունը:
Մասնավորապես, հիշյալ օրենքի 5-րդ հոդվածի 2-րդ մասի համաձայն՝ անձնագրում հայերենով և անգլերենով ամրագրվում են քաղաքացու  ազգանունը, անունը, ինչպես նաև հայրանունը` միայն հայերեն տարբերակում, որի արդյունքում ստացվում է, որ անձնագրում անձնական տվյալների հայերեն և անգլերեն տարբերակների միջև առկա է անհամապատասխանություն, ինչը բարդություններ է առաջացնում  անձնագրի օտարալեզու թարգմանությունների և սահմանահատումների համատեքստում: Մինչդեռ, ծննդյան վկայականում հայրանունը նշված է դրա համար հատկացված դաշտում, իսկ ՀՀ անձնագրում «հայրանուն» կոչվող դաշտ չկա և հայրանունը նշված է «Անունը» տողում, անձնագրի անգլերեն տարբերակում անձի հայրանունն ընդհանրապես նշված չէ՝ այդպիսով հակասելով հայերեն տարբերակին։  
Ելնելով վերոգրյալից՝ առաջարկում ենք քննարկել անձնագրում անձնական բոլոր տվյալների հայերեն և անգլերեն տարբերակների նույնականության ապահովման, անձի հայրանունը «հայրանուն» վերտառությամբ առանձնացված տողում նշելու կամ անձի հայրանունն անձնագրում առհասարակ, այդ թվում՝ հայերեն տարբերակում չսահմանելու հնարավորությունը: 
Միաժամանակ, հայտնում ենք, որ «Հայաստանի Հանրապետության քաղաքացու անձնագրի մասին» և «Նույնականացման քարտերի մասին» ՀՀ օրենքներում փոփոխություններ և լրացումներ կատարելու օրենքների նախագծերի փաթեթի առնչությամբ այլ առարկություններ և առաջարկություններ չունենք:
	Չի ընդունվել
Այս առաջարկը լրացուցիչ ուսումնասիրության և քննարկման կարիք ունի, ուստի այս առաջարկը սույն նախագծի շրջանակներում ընդունելը նպատակահարմար չէ: Բարձրացված հարցի շահագրգիռ մարմինների հետ առանձին քննարկելու, համապատասխան դիրքորոշում ձևավորելու և հիմնավորումներ ներկայացնելու պարագայում շրջանառության մեջ կդրվի նոր նախագիծ:

	4.   ՀՀ ազգային անվտանգության ծառայություն
	02.03.2021թ.

	
	N 11/160

	1. «Հայաստանի Հանրապետության քաղաքացու անձնագրի մասին» օրենքում փոփոխություններ և լրացումներ կատարելու մասին» օրենքի նախագծի 1-ին հոդվածում «օրենքի» բառից առաջ ավելացնել «ՀՕ-287-Ն» թիվը՝ համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ և 18-րդ հոդվածի 3-րդ մասերի:
Նույն հոդվածում «ժամանակավորապես շարժվելու ունակությունը» բառերը փոխարինել «շարժվելու ունակությունը ժամանակավորապես» բառերով:

2. 2-րդ հոդվածում «պետությունը» բառից հետո «կամ» շաղկապը փոխարինել «,իսկ» շաղկապով, իսկ «ցանկությամբ» բառից հետո ավելացնել «նաև» բառը:

















	

3. 4-րդ հոդվածի կապակցությամբ անհրաժեշտ է նկատի ունենալ, որ Կառավարության 2018 թվականի նոյեմբերի 8-ի N 1269-Ն որոշման հավելվածի 12-րդ կետի 3-րդ ենթակետի համաձայն՝ պարտադիր զինվորական կամ այլընտրանքային ծառայության զորակոչված, ինչպես նաև պահեստազորում հաշվառված քաղաքացիների համար քաղաքացու զինվորական հաշվառման վերցված լինելու հանգամանքը հաստատող փաստաթուղթ է հանդիսանում զինվորական գրքույկը:

1. «Նույնականացման քարտերի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
նախագծի 1-ին հոդվածում «օրենքի» բառից առաջ ավելացնել «ՀՕ-286-Ն» թիվը:
Նույն հոդվածում «ժամանակավորապես շարժվելու ունակությունը» բառերը փոխարինել «շարժվելու ունակությունը ժամանակավորապես» բառերով:
2. 2-րդ հոդվածում «պետությունը» բառից հետո «կամ» շաղկապը փոխարինել «,իսկ» շաղկապով, իսկ «ցանկությամբ» բառից հետո ավելացնել «նաև» բառը:


















3. 3-րդ հոդվածի կապակցությամբ անհրաժեշտ է նկատի ունենալ, որ Կառավարության 2018 թվականի նոյեմբերի 8-ի N 1269-Ն որոշման հավելվածի 12-րդ կետի 3-րդ ենթակետի համաձայն՝ պարտադիր զինվորական կամ այլընտրանքային ծառայության զորակոչված, ինչպես նաև պահեստազորում հաշվառված քաղաքացիների համար քաղաքացու զինվորական հաշվառման վերցված լինելու հանգամանքը հաստատող փաստաթուղթ է հանդիսանում զինվորական գրքույկը:
4. 4-րդ հոդվածում «անձնագրերի» բառը փոխարինել «նույնականացման քարտերի» բառերով:
	Ընդունվել է
 




Ընդունվել է



Չի ընդունվել
Նախագծով սահմանված ձևակերպումը նպատակ է հետապնդում որպես ծննդյան վայր` պետության փոխարեն անձի ցանկությամբ նշել մարզը, շրջանը, քաղաքը, ավանը կամ գյուղը /ծննդյան վկայականում համապատասխան նշումների առկայության դեպքում/, այդպիսով, դիտարկելով այն միջազգային վիճարկելի տարածքներում ծնված անձանց համար որպես այլընտրանքային տարբերակ: Այս մոտեցումը պայմանավորված է իրավակիրառ պրակտիկայում առաջացող խնդիրներով, որոնց շրջանակներում միջազգայնորեն չճանաչված տարածքներում ծնված անձինք շատ դեպքերում չեն կարողանում իրացնել իրենց իրավունքները անձնագրում որպես ծննդյան վայր  պետությունը նշված լինելու հետևանքով:
Մինչդեռ, ներկայացված առաջարկով սահմանված ձևակերպմամբ` անձնագրում որպես ծննդյան վայր պետությունը նշել կդառնա պարտադիր պայման, իսկ անձի ցանկությամբ մարզը, շրջանը, քաղաքը, ավանը կամ գյուղը կդիտարկվեն որպես հավելում, այլ ոչ թե այլընտրանքային տարբերակներ:
	
Ընդունվել է







Ընդունվել է
 



Ընդունվել է




Չի ընդունվել
 Նախագծով սահմանված ձևակերպումը նպատակ է հետապնդում որպես ծննդյան վայր` պետության փոխարեն անձի ցանկությամբ նշել մարզը, շրջանը, քաղաքը, ավանը կամ գյուղը /ծննդյան վկայականում համապատասխան նշումների առկայության դեպքում/, այդպիսով, դիտարկելով այն միջազգային վիճարկելի տարածքներում ծնված անձանց համար որպես այլընտրանքային տարբերակ: Այս մոտեցումը պայմանավորված է իրավակիրառ պրակտիկայում առաջացող խնդիրներով, որոնց շրջանակներում միջազգայնորեն չճանաչված տարածքներում ծնված անձինք շատ դեպքերում չեն կարողանում իրացնել իրենց իրավունքները անձնագրում որպես ծննդյան վայր  պետությունը նշված լինելու հետևանքով:
Մինչդեռ, ներկայացված առաջարկով սահմանված ձևակերպմամբ` անձնագրում որպես ծննդյան վայր պետությունը նշել կդառնա պարտադիր պայման, իսկ անձի ցանկությամբ մարզը, շրջանը, քաղաքը, ավանը կամ գյուղը կդիտարկվեն որպես հավելում, այլ ոչ թե այլընտրանքային տարբերակներ:

Ընդունվել է





Ընդունվել է


	5.   ՀՀ ֆինանսների նախարարություն

	01.03.2021թ.

	
	01/11-4/2950-2021

	Նախագծերով նախատեսվում է, որ առողջական վիճակի բերումով ժամանակավորապես անգիտակից վիճակում գտնվող կամ կենտրոնական նյարդային համակարգի խանգարման հիվանդություններով պայմանավորված ժամանակավորապես շարժվելու ունակությունը կորցրած անձանց անձնագիր տրամադրվում է առաջին հերթի ժառանգի /հայր, մայր, ամուսին, զավակ/ դիմումի կամ բժշկական հաստատության ղեկավարի գրության հիման վրա:
Այս առումով նախ հարկ ենք համարում ընդգծել, որ ինքնուրույն  գործողություն կատարելու կամ տեղաշարժվելու հնարավորությունից անձը կարող է զրկվել ոչ միայն կենտրոնական նյարդային համակարգի խանգարման հիվանդություններով պայմանավորված, այլ նաև, օրինակ, հաշմանդամության հետևանքով, ընդ որում՝ հիվանդության հետևանքով առաջացած սահմանափակումները կարող են կրել ոչ թե ժամանակավոր բնույթ, այլ՝ մշտական:
Բացի այդ, առաջարկվում է Նախագծերի 1-ին հոդվածները խմբագրել՝ նախատեսելով, որ  առողջական խնդիրներով պայմանավորված համապատասխան խմբի անձանց անձնագիր տրամադրվում է ներկայացուցչի (լիազորագրի միջոցով) դիմումի կամ բժշկական հաստատության ղեկավարի գրության հիման վրա:

	Չի ընդունվել
«ՀՀ քաղաքացու անձնագրի մասին» օրենքի 4-րդ հոդվածի և «Նույնականացման քարտերի մասին» օրենքի 3-րդ հոդվածի դրույթներով արդեն իսկ առկա են հաշմանդամների համար համապատասխան իրավակարգավորումները:









Չի ընդունվել
Նախագծերի 1-ին հոդվածներով նախատեսվող փոփոխության մեջ ներառված են այնպիսի խմբի անձինք, որոնք առողջական վիճակի բերումով չունեն գիտակցություն կամ կորցրել են շարժվելու, խոսալու կարողությունները: Հետևաբար, այս կատեգորիայի անձինք «ներկայացուցչի (լիազորագրի միջոցով)» անձնագիր ստանալու համար լիազորագիր ներկայացնել չեն կարող: Հաշվի առնելով ստեղծված իրավիճակը` նշված կատեգորիայի անձանց համար անձնագիր ստանալու հնարավորություն նախատեսվում է միայն 1-ին հերթի ժառանգի միջոցով (այլ ոչ թե «ներկայացուցչի» (լիազորագրի միջոցով)) դիմումի կամ բժշկական հաստատության ղեկավարի գրության հիման վրա, որպեսզի բացառվեն այլ անձանց կողմից այլ նպատակով անձնագիր ստանալու չարաշահումները:  

	6.   ՀՀ առողջապահության նախարարություն
	06.04.2021թ.

	
	ԱԱ/11/6717-2021

	1. Առաջարկվում է  «Հայաստանի Հանրապետության քաղաքացու անձնագրի մասին» օրենքում փոփոխություններ և լրացումներ կատարելու մասին օրենքի նախագծի  հոդված 1–ի 7.1 կետում, «Նույնականացման քարտերի մասին» օրենքում փոփոխություններ և լրացումներ կատարելու մասին օրենքի նախագծի հոդված 1-ի 4.1 կետում  «Առողջական վիճակի բերումով ժամանակավորապես անգիտակից վիճակում գտնվող կամ կենտրոնական նյարդային համակարգի խանգարման հիվանդություններով պայմանավորված շարժվելու ունակությունը ժամանակավորապես կորցրած անձանց» ձևակերպումը փոխարինել «Առողջական վիճակի բերումով ժամանակավորապես անգիտակից վիճակում գտնվող կամ շարժվելու և(կամ) կոգնիտիվ ունակությունը ժամանակավորապես կամ մշտական կորցրած անձանց» ձևակերպմամբ, ինչպես նաև հիմնավորման մեջ «վեգետատիվ» բառը փոխարինել «շարժողական» բառով, քանի որ նախագծերով սահմանված ձևակերպումները մեկնաբանված չեն:

2. Նախագծերով սահմանվում է, որ անձնագիր և նույնականացման քարտ կարող է տրամադրվել միայն անձի առաջին հերթի ժառանգի դիմումի (հայր, մայր, ամուսին, զավակ) կամ բժշկական հաստատության ղեկավարի գրության հիման վրա, սակայն ձևակերպումից հստակ չի երևում, որ բժշկական հաստատության ղեկավարը նման իրավասությամբ օժտված է միայն  բժշկական հաստատությունում գտնվող պացիենտների նկատմամբ:

3. Միաժամանակ նախագծերով կարգավորված չեն առաջին հերթի ժառանգներ չունեցող, բժշկական հաստատություններում բուժման մեջ չգտնվող և նախագծերով սահմանված առողջական խնդիրներ ունեցող անձանց համար անձնագիր և նույնականացման քարտ տրամադրելու հետ կապված իրավահարաբերությունները: 
	Ընդունվել է














Ընդունվել է







Ընդունվել է
Առաջին հերթի ժառանգների փոխարեն նախատեսվել է մերձավոր ազգականների ավելի լայն շրջանակ:
Միաժամանակ, երկրորդ նախադասությունները ևս խմբագրվել են հստակությունն ապահովելու նպատակով: 

	7.   ՀՀ արդարադատության նախարարություն
	11.05.2021թ.

	
	/27.4/12264-2021

	1. «Հայաստանի Հանրապետության քաղաքացու անձնագրի մասին» օրենքում փոփոխություններ և լրացումներ կատարելու մասին» և «Նույնականացման քարտերի մասին» օրենքում փոփոխություններ և լրացումներ կատարելու մասին» օրենքների նախագծերի 1-ին հոդվածներում նախատեսվում է սահմանել կարգավորում՝ համաձայն որի՝ առողջական վիճակի բերումով ժամանակավորապես անգիտակից վիճակում գտնվող կամ շարժվելու և (կամ) կոգնիտիվ ունակությունը ժամանակավորապես կամ մշտական կորցրած անձանց անձնագիր (նույնականացման քարտ) տրամադրվում է  առաջին հերթի ժառանգի (հայր, մայր, ամուսին, զավակ) դիմումի կամ ստացիոնար բուժման մեջ գտնվելու դեպքում՝ բժշկական հաստատության ղեկավարի գրության հիման վրա: Սույն մասով նախատեսված դեպքում դիմումին կցվում են ազգակցական կապը հաստատող փաստաթղթերը և անձի առողջական վիճակի վերաբերյալ բժշկական հաստատության կողմից տրված փաստաթուղթը` անգիտակից վիճակի կամ անձի կողմից ինքնուրույն գործողություն կատարելու անհնարինության կամ հիվանդության հետևանքով առաջացած սահմանափակումների վերաբերյալ համապատասխան նշումով:»:
Այս առումով, նկատի ունենալով այն հանգամանքը, որ նախատեսվող կարգավորումները վերաբերում են  առողջական վիճակի բերումով ժամանակավորապես անգիտակից վիճակում գտնվող կամ շարժվելու և (կամ) կոգնիտիվ ունակությունը ժամանակավորապես կամ մշտական կորցրած անձանց, առաջարկում ենք նախատեվող մասում «առաջին հերթի ժառանգ» բառերը փոխարինել «մերձավոր ազգական» բառերով: Բացի այդ, անհրաժեշտ է հստակեցնել և լրացուցիչ հիմնավորել միայն ստացիոնար բուժման մեջ գտնվելու դեպքերում՝ բժշկական հաստատության ղեկավարի գրության հիման վրա անձնագրի (նույնականացման քարտի) տրամադրման վերաբերյալ կարգավորումը: 
Միևնույն ժամանակ, գտնում ենք, որ, վերոնշյալ հիմքով անձնագիր (նույնականացման քարտ) տրամադրելիս անհրաժեշտ է հստակեցնել՝ ում կողմից է դիմում ներկայացվելու համապատասխան մարմիններին:  
2. «Հայաստանի Հանրապետության քաղաքացու անձնագրի մասին» օրենքում փոփոխություններ և լրացումներ կատարելու մասին» օրենքի նախագծի 5-րդ հոդվածում «և պարտադիր» բառերն անհրաժեշտ է փոխարինել «և «պարտադիր»» բառերով, իսկ 6-րդ հոդվածում ««15-րդ մասի»» բառերն անհրաժեշտ է փոխարինել ««15-րդ մասի,»» բառերով՝ նկատի ունենալով օրենքի 9-րդ հոդվածի 5-րդ մասի դրույթները:

3. «Նույնականացման քարտերի մասին» օրենքում փոփոխություններ և լրացումներ կատարելու մասին» օրենքի նախագծի 5-րդ հոդվածով նախատեսվում է Օրենքի 7-րդ հոդվածի 3-րդ նախադասությունը հանել:
Այս առումով գտնում ենք, որ նախագծով հիշյալ փոփոխության նախատեսումը անհրաժեշտ է  լրացուցիչ հիմնավորել և պարզաբանել:
	Ընդունվել է
Առաջին հերթի ժառանգների փոխարեն նախատեսվել է մերձավոր ազգականների ավելի լայն շրջանակ:
[bookmark: _GoBack]Միաժամանակ, երկրորդ նախադասությունները ևս խմբագրվել են հստակությունն ապահովելու նպատակով:


















Ընդունվել է 






Ընդունվել է
Դրույթը թողնվել է անփոփոխ:

	Մելեա Միլիտոսյան03.03.2021 22:15:21
	Բարև Ձեզ , ես Մելեա Միլիտոսյանն եմ, աուտիզմ ունեցող երեխայի մայր։ Չեմ աշխատում, որովհետև երեխայիս խնամակալը ես եմ. դպրոց, ցերեկային կենտրոններ ես եմ ուղեկցում, և այդ օրակարգով հնարավոր չէ աշխատանք գտնել։ Դպրոցում նստում եմ իր կողքին, քանի որ միայնակ չի կարող կենտրոնանալ, առաջադրանք կատարել. կաղմկի ու կխանգարի մյուս երեխաների դասը։ Իմ դերը շատ ֆունկցիոնալ չի դասարանում, քանի որ ես ինչքան էլ որ ճանաչում եմ երեխայիս, գիտեմ իր կարողությունները, ես մասնագետ չեմ, ու դասապրոցեսին մասնակցելը վերածվում է սիրողական պրոցեսի՝ կետգծեր, նկարել, ներկել։ Սրան ազդում է նաև իմ` իր ծնողը լինելու փաստը, քանի որ էմոցիոնալ առումով ծնողը ավելի զիջող և ավելի զգացմունքային է, իսկ երեխան` զգալով` ավելի այդ փաստերից օգտվող։ Բոլոր հանգամանքները աղաղակում են այն մասին, որ ուղեկցորդը դպրոցում անհրաժեշտություն է։ Իսկ իմ ընտանիքի պես վարձով ապրող ընտանիքները լրացուցիչ 3_4000 դրամ իրենց թույլ տալ չեն կարող, հատկապես երբ այլ թերապիաների էլ է հաճախում երեխան։ Ես ունեմ հիասքանչ առաջարկ, որը կարող է բավարարել ծնողի պահանջը՝ երեխային լիարժեք ներառելու դասապրոցեսին, և այդ առաջարկս պետությունից ֆինանս չի պահանջում։ Հատուկ ֆակուլտոտում սովորող ուսանողները, երբ արդեն որոշակի բազային գիտելիքներ ունեն և իրենց անհրաժեշտ է պրալտիկա, կարող են պրակտիկան անցկացնել ներառական դպրոցներում, ճանաչել երեխաներին , հավաքել ահռելի փորձ ու զուգահեռաբար անվճար ուղեկցորդ դառնալ դպրոցում սովորող հատուկ կարիքներ ունեցող երեխաների համար։ Խնդիրներ գուցե առաջանան, սկզբնական անփորձ վիճակից, բայց դպրոցում կան հոգեբաններ, լոգոպեդներ, հատուկ մանկավարժներ և ծնողներ ու դպրոցում սովորող նորմատիպ երեխաներ, որոնք կարիքի դեպքում մեծ սիրով կհասնեն օգնության ։ Սիրով կսպասեմ հետադարձ կապի։
	Առաջարկությունը չի առնչվում ներկայացված նախագծերին:
	



